
Айтжан МҮРЗАНОВ (фото)

АЙКЫН

ЭЕ

АСЫАЫ ОСМАН - БЕАГІАІ ҒААЫМ, «МЕМАЕКЕТТІКТІАГЕ - КҮРМЕТ» КОҒАМДЫК БІРАЕСТІГІНІҢ, ААМАТЫ ОБАЫСТЫК ӘЗІРБАЙЖАН ЭТНО-МӘДЕНИ ОРТААЫҒЫНЫҢ ТӨРАЙЫМЫ. ТҮБІ ӘЗІРБАЙЖАН БОАЫП ТУСА ДА ТІАІМЕН, ТІРАІГІМЕН КАЗАКТЫҢ БІР КЫЗЫНА АЙНААҒАН АСЫАЫ АПАЙДЫН ТӨА ТІАІМІЗДІН ТҮҒЫРЫНЫН БИІК БОАУЫНА СІНІРГЕН ЕНБЕГІ ҮШАН-ТЕНІЗ.

Қазақты түсіну үшін бәріміз
КАЗАҚША СӨИЛЕУГЕ ТИІСПІЗ

ЕРІКСІЗ АЙДАЛЫП, 
ЕРКЗН ӨМІР СҮРДІК

- Туған жерім - Грузияның Ахалка- 
лакауданы, Хаветауылы. 1941 жылы 13 
тамызда дүниеге келіппін, — деп әнгіме 
тізгінін колға алды Асылы апай. - Үш 
жасымда, яғни 1944 жылы қараша 
айында отбасымызды Қазақстанға жер 
аударған. Жолда каншама киындықтар 
көріп, арып-ашып әйтеуір казакжеріне 
аман-есен жетіппіз. Мен «Еріксіз 
айдалып келгенмен, Қазақстанда еркін 
өмір сүріп жүрміз» деп мактанышпен 
айтамын. Өйткені ол кезде казактың 
өзінің де жағдайы ауыр. Солай бола 
тұрса да бізді қазак халкы ешкандай 
бөтенсіген жоқ. Бауырына басып, өзінін 
перзентіндей көріп, жатсынбады. 
Сондыктан мен «Жеті атасын жетік бі- 
летін, ары мен каны таза, жаны сәбидей 
пәк, ешкімді жатсынбайтын, бөлмейтін, 
жармайтын, арамдыктан ада, киянаттан 
шет әлемде бір халык бар. Ол — қазақ 
халкы. Бұл халыкгың мейірім-кайыры- 
мы мол» деп үнемі айтып жүремін. Шын 
мәнінде солай.

Аумалы-төкпелі заманнын зоба- 
ланымен олар Онтүстік Қазақстан об- 
лысынын Түлкібас ауданына жер ауда- 
рылды. «Жығылған үстіне жұдырық» 
дегендей көп ұза.май, 1945 жылы нау- 
рызда шешелері Ағжа дүние салды. 
Сөйтіп бір анадан туған үш ұл, үш кызды 
әкелері Әли бағып-кағып, өсірді. Ол 
кайта үйленген жок, өмірін балаларына 
арнады десек те болады. 10 жасар апайы 
Гүлсара бала болса да өзінен кішкентай- 
ларға камкорлык танытып, шикісін 
пісіріп, жыртығын жамап, аналарының 
жоктығын сездірмеуге тырысты. Казір 
ол кісі де дүниеден озған, жатқан жері 
жайлы болсын.

— Алғашында көршіміз Ерке апанын 
жаксылығын көп көрдік, - дейді ол ән- 
гімесін одан әрі сабактап. - Ал 1953 
жылы баска үйге көштік. Жана көрші- 
леріміз Серікбай көкемнің камкорлығы 
мен Айтбике жеңешеміздің аналык 
мейірім-шапағаты, сінірген еңбегі ора- 
сан зор. Олар бізге өздерінін баласындай 
карады. Жокшылык кезі ғой, әкем мен 
Серікбай көкемнінбір шылымды кезек- 
кезек ауысып тартып, әнгіме-дүкен 
кұрып отыратыны әлі күнге көзалдымда. 
Ол күнде танертен біздін үйге келіп, 
жағдайымызды біліп, сосын жұмысына 
кететін. Айтбике женешем сондай 
инабатты, ибалы кісі болды. Үйге келсе 
әкем «Жоғары шык» деп кұрмет көр- 
сететін. Ол жаңа түскен келіндей ізет- 
тілік жасап, төрге озбай, есіктің алдына 
жайғасып отырып-ак бізге өз балала- 
рындай карап, оны-мұны шаруанын 
бәрін реттейтін. Сондыктан біздің үйдін 
балалары да олар дүниеден озғанда 
сүйегін кабіріне дейін көтеріп апарып, 
сонғы парыздарын өтегені бар... Олар- 
дын 2 ұл, 1 кызы болды. Ұлдың біреуі 
ертерек кайтыс болды, ал калғанымен 
казірге дейін туған бауырымыздай

араласамыз. Қыздары 
. Айдаркүл менің сінлім 

Асиямен бірге окыды. 
Біз алыстау ауылда 
тұрдык та, екі кызды 
Серікбай көкем ин- 
тернатқа атпен алып 
баратын. Ер-токымға 
менің сіңлімді отыр- 
ғызып, оның артына 
өз кызын жайғасты- 
рып, өзі есекке мініп, 
олар мінген атты же- 
тектеп мектепке карай 
аяндайтын. Айтбике 
жеңешем сенбі күні ин- 
тернаттан келген кыздарды 
жуындырып-шайындырып,
кір-конын жуып жататын. Ол 
кездері мен Түркістанда педучи- 
лищеде окыдым.

Жалпы, біздін үйдің балалары мек- 
тепте жаксы окыды. Өмірдін кызығы да, 
азабы да, тарткан тауқыметіміз де аз 
болған жок. Әкеме өле-өлгенше риза- 
мын. Біздін ұлттан ешкім кыздарын 
окытпаған кезде де ол карсылык та- 
нытпай, бетімізден кақпай, оқуғадеген 
кұштарлығымызды бағалап, біздін білім 
алуымызға барынша жағдай жасады. 
Әзірбайжан қыздарының ішінде окып, 
білім алуды алғашкы бастаған менмін. 
«Соның кадіріне жетейік, әкеміздің 
үмігін акгайык» деп талпындык, тырыс- 
тык. Аллаға шүкір, мені әкем өзінін бір 
ұлындай көруші еді, өзгелерге «мына үш 
ұлдын біреуі осы болғанда ғой» дейді 
екен. Мен институтты бітіргенде келіп 
сөз сөйлеп, ұстаздарымызға алғысын 
білдірді.

Әкеміздің тәрбиесі керемет болды. 
«Сыртта үлкендермен кездескенде, ба- 
лалармен ойнағанда казакша, ал үйде өз 
ана тілдерінде сөйлендер. Себебі келім- 
кетім болады. Анасыз өсіп келесіндер. 
Жұрт «Балаларына ана тілін үйретпеген, 
дұрыс тәрбие бермеген» деп мені кінә- 
лайды» деп отыратын. Өзі де елмен қа- 
зак тілінде сөйлесетін. Негізі, түркі 
тілдестін түбі бір. Мұны мен не үшін 
айтып отырмын? Бүгінгі менің қаза- 
ғымнын көбі немересімен орысша сөй- 
леседі. Менікі соларға үлгі болсын деген 
максат кой...

АСЫҚОЙНАП 
ӨСКЕН ВДІМ

Кішкентай Асылы қыз балалар жа- 
сайтын үй шаруасына соншалыкты мән 
бермей өсті. Ол әкесіне жақын болды. 
Әкесі не жұмыс істесе, соның көмекшісі 
сияқты үнемі қасында жүретін. Бірак 
шолжандап жат кылык көрсеткен емес. 
Бос уақытында ұл балалармен асық, 
ләнгі, доп ойнайтыны, ұлдармен күре- 
сетіні еске түссе, езуге еріксіз күлкі 
үйіріледі. Ол куыршакойнаған емес. Бір 
қызығы, өсе келе жора-жолдастарынын 
арасында да кыздардан гөрі, ұл ба- 
лалардан достары көп болды. Педучи-

лишеде, институтта оқып жүргенде жігіт 
достары келіп, онымен кыздармен жүру, 
үйлену мәселесін ақылдасатын. Әрине, 
қыздардан дадостары болды. Жаксы ма, 
әлде жаман касиет пе, оның біреуге 
көңілі құласа, одан кайтарым болса да, 
болмаса да түпкілікті беріліп кететіні 
бар. Достық деген ұғымды ерекше кадір 
тұтады. Ол үшін «Дос» деген үш әріп 
сөздің мәні де, манызы да өте терең. 
Достыктың адал болғанын жақсы кө- 
реді. Өйткені «адалдықадастырмайды» 
деп ұғады.

- Біздің бала кезімізде киерге киім, 
ішерге ас тапшы болды, - дейді Асылы 
Әлиқызы. - Бірақадамдардын ыкылас- 
пейілі, ниеті түзу болатын. Окуға да 
ыкыласты еді. Балалар ұйымшыл-тын. 
Олардың бір-бірімен сыйластығы, тү- 
сіністігі жоғары еді. Бізде ұрыс-керіс 
болмайтын, түсініспеушіліктің өзі еш- 
қандай айқай-шусыз ымырамен аяқ- 
талатын. Казак - сөзге токтаған. үлкенді 
сыйлап, кішіні қадірлеген халық. Біз 
сондай қазакы ортада өскендіктен ба- 
лаларда ерекше бір жат қылықтар бол- 
майтын. Бала кезімнен есімде калғаны 
— жазда күннің ыстығында өзеннін 
суын аздап бөгеп шомылатынбыз. Біз 
судың жоғары жағында тұрамыз. Төмен 
жақта Қарабастау деген ауыл бар. Сол 
ауылдын балалары «билік» жасап, әлім- 
жетгік танытып, біздікілерді шеттеткен 
кезде шомылатын жерге таласып, аздап 
келіспеушіліктер болатын. Ал енді мек- 
тепте ұрыс-керіс болған емес. Ауылдың 
адамдары ұстаздарға балаларын «Сүйегі

— 1986 жылғы 
Желтоқсан оқиғасынан кейін 

гікелей эфирлер болды. Мұхтар 
Шаханов жүргізген бір бағдарламада қазаққа 

ұлтшыл деп кінә тағылды. Ол КПСС Орталық 
Комитетінің Бас хатшысы Михаил Горбачевтің түкірігі 

жерге түспей тұрған кез. Мен сонда тікелей эфирде 
«Қазакты каралап, ұлтшыл,

овинист дегеннің өзі нағыз 
ұлтшыл, шовинист. Қазақта біреуді жатсынатын қасиет жоқ» 

дедім. Сонда Мұхтар Шаханов «Жаңағы сөзіңізді қайталаңызшы» 
деді. Сөзімді екінші рет қайталап айтып бердім.

Сол бір жылдары Мәскеуде Қазақстанның күндері өтті. Үлкен 
конференция болып, онда «Қазақстанда орыс тілінің қолданылуы 
төмендеп барады, орыс тілі де мемлекетгік тіл болуға тиіс» деген

н

тұрғыда әңгіме өрбіді. Сонда «Қазақстанда орыс тілін бүкіл қазақ 
біледі. Онда тұратын өзге ұлттың өкілдері - өзбек, ұйғыр, түрік

және басқалар өз ана тілінен бастап бірнеше тілді қатар 
меңгерген. Менің өздерін өздері ғана сүйетін бір-ақ 

отандастарым бар, олар — орыстар. Олар орыс тілінен 
басқа тілді білмейді, білгісі де келмейді. Орыс тілі 

неге мемлекеттік тіл болуға тиіс?» дедім. Ол 
конференцияда менің сөйлейтін жөнім 

жоқ еді, бірақ сөйлеуге тура 
келді...

- біздікі, еті - сіздердікі» деп сеніп тап- 
сыратын. Мұғалім тәртіпсіз балалармен 
сөйлескенде кейде жағынан тартып 
жіберсе де ата-анасы мектепке дау-жан- 
жал шығарып келмейтін. Маркұм Бо- 
лысбек Қарынбаев ағайымызды бүкіл 
ауыл жақсы көретін, ал біз туған әке- 
міздей, ағамыздай сыйлайтынбыз. Ди- 
ректорымыз Сейсенбек Қадірбеков өте 
катал еді, біраксоның өзінде шын ыкы- 
ласымызбен сыйлап, кадір түтатынбыз. 
Математикадан дәріс берген Әбдіғаппар 
Рақышев ағайымыз айкайламайтын да, 
ұрыспайтын да, мысалы бірдеңені дұрыс 
жазбасаң, сол тапсырманы қашан 
орындағанша отырғызып койып үйре- 
тетін. Химиядан онша болған жокпын, 
бірақ физика, математикадан сабағым 
өте жаксы болды. Шырт ұйқыда жат- 
қанда оятса, математиканың формула- 
ларын айтып беретіндей едім. Кейіннен 
ағайым «Сені математик болатын шы- 
ғар деп ойлаушы едім, баска саланы 
таңдапсың» дегені бар. Казак тілінің 
жанашыры болып, қоғамға пайда кел- 
тіргеніме қуанса да, екінші жағынан 
өзінің ізін қумағаныма аздап өкініш 
білдіргендей болды.

ҮСТАЗДАРЫМЫЗДЫ 
ҮЛГІТҰТТЫҚ

Әкей соғыста болып, кан көргендік- 
тен бе, балаларының медицина сала- 
сынабарғанын онша қаламады. «Менін 
тілімді алсандар, педагог болындар» деп 
отыратын. Алты баланың алғашкы 
үшеуі тұрмыстын ауырлығынан жоғары 
білім алмағанмен, кейінгілері окып, өз 
ісінін маманы болды. Асылы Әликызы 
мектеп, педучилище, институтта окып 
жүргенде тек білім алумен шектелмей, 
қоғамдыкжұмыстарға белсене қатысты. 
Көбіне староста болды. Өзіне тапсы- 
рылған жұмысты жауапкершілікпен 
аткаруға тырысты. Сенімді актағысы 
келді. Ол би, кино, театрға көп бармай- 
тын. Өйткені — уакыттапшы. ЖенПИ- 

дің филология факультетінде оқығанда 
декандары Бәкібала Ыскакова апайы 
күндіз-түні кыздардың касында жүретін. 
Жатакханадағы әр кызды назарынан 
тыс қалдырмайтын. Ресейден, солтүстік 
өнірден келіп окитын кыздардын тәр- 
биесі бөлектеу, сондыкган олар еркіндеу. 
Солар бірденеге ұрынып калмасын деп 
апайлары жанашырлыкпен үнемі кас- 
тарынан табылатын. Бұлар да қоғамдык 
жұмыстармен, қыздарды қорумен, біреу 
сабакка үлгермей жатса, соның үлге- 
рімінің жақсаруына мұрындық болып, 
үнемі карбаласып жүретін. Ол тәрбие 
жұмыстарына жауапты болды. Тіпті 
кыздар тұрмысқа шығып жатса, той- 
ларын да өздері ұйымдастыратын.

- Соның бәрі қазакы түсініктен, 
қазакы тәлім-тәрбиеден, менің шыққан 
ортамнан. Макаренконын «Адамды 
орта тәрбиелейді» деген жаксы сөзі бар. 
Бүгінде біздін тілден киянат көріп жат- 
қанымыз - ортадан, колданыс бол- 
мауынан. Ол кезде халықтың тұрмысы 
нашар болса да, ұлттық рух, ұлттық 
тәрбие, адами касиет басым болды, - 
дейді Асылы апай. - Кезінде Мұхтар 
Әуезов Гүлбараш Байтоғаева апайды 
ЖенПИ-ге мұғалімдікке жіберген екен. 
Гүлбараш апай акылына көркі сай, ор- 
нықты, білімді кісі болатын. Шетел 
әдебиетінен сабак берген маркұм Коче- 
ваның сыртқы көрінісі, сабақ беруі, 
мінберге шыкканда өзін-өзі ұстауы - 
үлкен мектеп болатын. Сол кісінін са- 
бағында бірінші партаға отырып алып, 
айтқанынын бәрін кағазға түсіретінмін.

Оңтүстікте өскен сон орысшаға шор- 
какгау болдык. Бірак осы апайымыздын 
сабағын ұйып тыңдайтынмын. Не нәр- 
сеге болса да сүйіспеншілік болуы ке- 
рек. Маркұм Бәкібала апайдын іскер- 

лігіне тәнті болатынмын. Студент 
кыздардын барлығының аты- 

жөнін білегін. Әкемізді таньггып 
ұрсып алады, бірак аналык 

қамкорлығы одан асып түсе- 
гін. «Айналайын» деген бір 
ауыз сөз бәрін женіп кете- 
ді. Ал маркұм Зәки Ах- 
метұлының дәріс беруі, 
«Абай жолын» біздін 
санамызға сініруі, 
скрипкада ойнауы, Ле- 
нинградта оқыған кезін, 
Мұхтар Әуезовтермен 
кездесуін әңгімелеуіне 
ерекше сүйсінетінбіз. 

М.Әуезов Сармұрзинаны 
ректор койғанда да «Қыз- 

дар осындай кісілерден үлгі 
алсын» деген принципті бас- 

ты назарда ұстағаны анык. 
Сармұрзина апайымыздың жү- 

ріс-тұрысы, киім киісі бізге үлгі 
еді. Мен соншалықты сәнкой 

болған жоқпын. Опа-далап жа- 
ғып, сәнденген емеспін. Бірақ 
ұстаздарымнын адами касиет- 
тері, білімділігі, өздерін ұс- 
тауы маған әсер етті. Мені 
бөліп-жарып, кеудемнен 
итермеді, «әзірбайжан 
екен» деп шеттеткен жоқ. 
Соның бәрі менін казаққа 
деген сүйіспеншілігіме, 
адам болып қалыптасуыма 
ықпалын тигізді. Қыздар 
педагогикалық институгын 
үздік бітірдім. Аспирантураға 
қалдырды. Тіл білімі институ- 
тына келсем, кыскарту жүріп 
жатырекен, сондыкган ЖенПИ- 
де екі жылдай кызмет жасауыма 
тура келді. Сосын Тіл білімі институ- 
тына аспирантураға түстім. Ғылыми 
жетекшім Ахмеди Ыскаков болды. Ғы- 
лым дегеннің не екенін ұктырып, ілім- 
білімге баулып, дұрыс бағыт-бағдар 
берген маркұм Ахмеди ағайымның 
сінірген еңбегін, терен білімін, адалдығы 
мен адамдығын ешкіммен салыстыра 
алмаймын. Өйткені, менің орныма ка- 
закгың бір қызын баулыса, тәрбиелесе 
ешкім оның колын какпайтын еді ғой. 
Қазаки кеңдігі мен даркан пейілімен 
мені өзінін жалғыз перзентімен тен көр- 
ді десем, артыкайткандык емес. Менін 
такырыбым — Мұхтар Әуезовтің «Абай 
жолы» роман-эпопеясы бойынша «Қа- 
зак тіліндегі синонимдес етістіктердін 
семантико-стилистикалык кызметі». 
Әуезовтей алыптын жазғанының өзіндік 
ерекшелігін аныктап беру оңай емес. 
Ұстазымның маған берген бағыт-бағда- 
рының аркасында мен екі жарым жылда 
кандидаттық диссертациямды жазып 
бігірдім. Біракол кісіасықпады, «Ғылым 
деген мынадай» деп әбден пісіріп, июін 
кандырып корғатты. Ол — орыс тілінін 
дәурені жүріп тұрған кез. Барлығы орыс 
тілінде қорғалу керек. Амал жок, авто- 
рсфератты қазақша жазып, оны орыс- 
шаға аудартканбыз. Мен корғаған күн- 
нің ертеніне Алматыдағы Ғылым 
Академиясында бүкілодактық кон- 
ференция болуға тиіс еді. Мәскеу мен 

Ленинградтың ғалымдары Кононов, 
Александров, Қырғызстаннан Юдахин- 
дер келіп, менің кандидаттық диссер- 
тания корғауыма қатысты. Сонда өзге 
ұлттын өкілі бола тұра, менін қазакша 
сөйлегеніме, диссертация жазып шык- 
қаныма олар күдікпен карап, казакша 
қорғатты. Менін көктен тілегенім жер- 
ден табылды. Сол кезде олар менің қа- 
зак тілін жетік менгергеніме танғалды. 
«Іс істегендікі емес, істете білгендікі». 
Бұл - Ахмеди Ысқаков, Рәбиға Сызды- 
қова, тағы басқа да ұстаздарымның 
маған жаксы бағыт-бағдар бере білген- 
дігі. Сонда ғана оқуда, еңбекте алдыңғы 
катарда болсаң, ұстаздарын да сені жак- 
сы көретінін түсіндім.

ҚАЗАҚҚА ЖАҚСЫ БОЛСА, 
БӘРІМІЗГЕ ДЕ ЖАҚСЫ

- Менің өмірімде киындыктар аз 
болған жок, бірак сол қиындыктардан 
жетекшім Ахмеди Ыскаков алып шыкгы 
деуге толық негіз бар. Ол - Ахмет Бай- 
тұрсыновтардан кейінгі казактың тілін 
әрі карай жалғастырушылардын бірі. 
Орыс мектебінде қазак тілі оқытылсын 
деген бастаманы тұңғыш көтергендердің 
қатарында сол кісінін аты аталады. Мен 
«Ұстазыма ұят келмесін» деп, аяқтан 
шалған кісілерге онша қарсы келе ал- 
майтынмын, бірак ешкашан сөзден 
есемді жіберген емеспін. Біреу бірдене 
десе, оған табан астында жауап беріп, 
орнына коятынмын. Өткірлігіме, кауып 
сөйлемей, тауып сөйлейтініме карап 
кейбіреуі «Ахмеди Ыскаков үйретіп 
отыр» деп ойлайды екен. Мен ондай- 
лардың атын да атамаймын, мән де 
бермеймін, бірак мен олардан көресімді 
көрдім. Жетекшім Ахмеди ағай зағип 
болды. Сол кісінін айтуымен жазылған 
енбек ғылыми сараптамаға салынғанда 
өтіп кетті. Бірак Тіл білімі институты 
«Онын жанары жок, жаза алмайды» деп 
карсы шыкты. Әйтпесе, Үкіметол кісіге 
жеке лобарант та бөлді. Сондайлардың 
кесірінен ағайым кітабы шыкканын өзі 
көре алмай, дүниеден озып кетті. Бұл
— өмір. Өмір болған сон онын ашысы 
да, тұщысы да, бұралаңы да болады 
екен. Мені, Құдайға шүкір, казактың 
100 пайызы болмаса да 99 пайызы өзінін 
перзентіндей көреді, барған жерімде 
бауырына басады, маңдайымнан иіс- 
кейді, басымнан сипайды, арқамнан 
кағады, өздерінін ризашылыктарын 
білдіріп жатады. Сондыктан да менін 
бакытым — казақ пен казактын тілінде. 
Кейбіреулерден «Сен неге кешке дейін 
казак тілі дей бересің? Бұл өз бағанды 
көтеру үшін бе?» дейтін канку сөздер де 
естіп жатамын. Әрине, бір қазакка бола 
асыл қасиетті бар қазакка топырак 
шашкым келмейді. Сондықтан ондай- 
ларға:

— Казақ қара сөзден таспа тілген, 
Білмеймін қазақшадан басқа тілді. 
Кулқын қуып жүргенім жоқ,
Дос білер, дүшпан біімесмақсатымды,

— деген жолдарды айтамын. Кдзак «Етде 
болса, ерінге тиеді» дейді. Менде «Ка- 
заққа жаксы болса маған да, баскаға да 
жақсы болады» деген бір ғана ой бар.

әзірбайжандарының құрылтайы 
болды. Құрылтайда «Мен Қазакстанда

тұрамын ба, Қазақстаннын патриотымын» деп 
салдым. Әзірбайжан президенті Гейдар Әлиев 

♦Қай елде тұрсаңдар, сол елдін заңына бағынындар, 
сол елдің тарихын, тілін біліп, әдебиеті мен мәдениетін

игеріндер, халқын сыйландар. Бірақ әзірбайжан 
екендерінді ұмытпай, әзірбайжан елі бар екендігін 

естеріңнен шығармандар» деп ризапіылығын білдірді. Ол 
кісінің мұнысы көрегендік. Расында да, біз титтейімізден 

қазак жеріне келіп, казак халқының бауырында өсіп- 
өндік, білім алып, азамат болдық. Шындығына

п

келгенде, мен өз басым әзірбайжан тілін казақтілін 
білгендей деңгейде білмеймін. Әйтсе де сыртта

жүрген әзірбайжанға жарарлық гілім бар. 
Қазакстанда тұрып, өз тілімді білмесем 

ұят емес, ал қазак тілін білмеуім 
— маған үлкен күнә!

АЯМАЙ БЕРГЕНДІ АЯНБАЙ 
ИГЕРУГЕ ТИІСПІЗ

- Қазақтың кен байтақ жері бар, 
койнауы толы казына. Міне, біз осынын 
қадір-касиетін білуіміз керек. Біз бүгін 
бір ұлт болып калуымыз үшін әрбір 
қазак акын М.Шаханов айтатын төрт 
ана - туған тілін, мәдениеті мен 
әдебиетін, салт-дәстүрін, тарихын білуі 
керек. Ұлтты ұлт ететін ұлттык 
кұндылыктары мен төл касиеттері. Әр 
қазак өзінің түп-тамырын, тарихын 
білуге тиіс. Біз, казак, әлі де өз 
тарихымызға терең бойлай алмай 
отырмыз. Ықыласына, ниетіне қарай 
Құдай казаққа аямай бәрін берген. 
Қазак Құдайдын берген сол талантын, 
байлығын аянбай игеріп, ұрпақтан- 
ұрпакка жеткізуі керек. 300 жыл бойы 
бодандыкта болған қазақ азаттықтың 
қадірін түсінуі тиіс. Елбасы Нұрсұлтан 
ӘбішұлыныңТүркияда сөйлеген сөзінде 
«Тәуелсіздік алғаннан кейін біз өткен 
тарихымызды, әдетімізді, ғұрпымызды, 
салтымызды, жеріміздің касиетін, 
өзіміздін ұлттық рухтағы тәрбиемізді де 
жаңғыртуымыз қажет» деген болатын. 
Ен бірінші орында рух тұру керек. Өткен 

ғасырдын басында казақтың саяси кө- 
семі Әлихан Бөкейханов, рухани көсемі 
Ахмет Байтұрсынов, рух көсемі Абай 
Құнанбаев болса, казір осы үш міндетгі 
аткарып жүрген — Нұрсұлтан Назарбаев. 
Құдайға шүкір, бойымызда әлі күнге 
Көк түріктін рухы болғандыктан бәріміз 
болмасақта, көбіміздің ойымызда ұлт- 
тык рухты сактау мәселесі тұр. Кім не 
десе о десін, өзімнін түсінігімде сонын 
барлығынын ұйыткысы, соның бар- 
лығының идеологиясы тілде жатыр деп 
ойлаймын. Тілді білген адам ғана ұлттың 
жан дүниесін, болмысын ұғады, гүсінеді. 
Қазактын «Тіл білген кұшактасады, тіл 
білмеген пышактасады» деген әдемі 
макалы бар. Кейбіреулерде осы ұлттык 
дүниелерге салкындық, немкұрайдылык 
бар сиякты. Бәрі бірдей оған жанашыр- 
лыктанытып, біліп жаткан жок. Кдзір- 
гідей жаһандану, алға ұмтылу, ілгерілеу 
заманында өзгеден калуға болмайды, 
бірак казақта «Өткенге топырақ шаш- 
саң, келешек саған тас лактырады» де- 
ген аталы сөз бар. Біз өткенімізді ұмыт- 
пауымыз керек. Елбасынын өткенді 
ұмытпай, жаңғырту мақсатында айтыл- 
ған қаншама Жолдаулары болды. 
Нұрсұлтан Әбішұлынын «Қазакстанның 
әлеуметтік жанғыртылуы: Жалпыға 
Ортак Енбек Қоғамына қарай 20 кадам» 
атты мақаласынын өзі неге тұрады?! 
Адамға бағыт-бағдар беретін дүние. 
Мысалы, оқушының еңбегі не? Тәртіпті 
болып, сабағын жаксы оку. Сту- 
денттердің еңбегі не? Келешек - жас- 
тардың колында. Сол сенімді актау үшін 
жақсы мамандық алып шығу. Баланың 
бойына ұлттык тәрбиені ұялатуымыз 
керек. «Тәрбиесіз білім - сусыз диір- 
менмен тен». Бұл жайында әл-Фараби 
«Тәрбиесіз берілген білім - адамзаттын 
кас жауы» деген. Телевизияда атыс- 
шабыс. Балаларды бұзып жатыр. Осы 
ретте Қазак радиосынын ерен енбегін 
айта кеткім келеді. Кенес Үкімегі тарап, 
ауыл-ауылдарда радио нүктелерін 
қиратты ғой, сол кезде де «Шамамыз 
келсе, радио нүкгелерін сактап қалуы- 
мыз керек» дегенмін. Неге біз батырлар 
жырын, ертегілерді кайтармаймыз? Не- 
ге ауыз әдебиетін жандандыр.маймыз? 
Әлемдегі ауыз әдебиегі жетілген бірден- 
бір ұлт болса, ол - казак. «Сөз атасы - 
казакта». Бізге жетпей жатканы - сол. 
Баланын бойында өз еліне, жеріне, 
туысканына деген патриоттык сезімді 
ұштай білуге тиіспіз. Ол ананын ак сү- 
тімен, бесіктін жырымен баланын 
бойына даруы, канына сіңуі, жүрегінен 
орын алуы тиіс. Сол касиет казактын 
тілі аркылы менін сүйегіме сініп, жан 
дүниемнен орын алып отыр. Мен казак- 
пен кандас болмасам да, жандаспын. 
Қазак «Сыныктан басканын бәрі жұ- 
ғады» дейді, менің бойымда егер адами 
асыл касиеттер болса, ол менін ортам- 
нан, казағымның тілі аркылы маған 
жұккан, дарыған. Тілдін кұдіретін, ка- 
дір-касиетін өзгелерге түсіндіре білуіміз 
керек. Біз насихатты көбейтуге тиіспіз. 
Біздің мемлекет әрбір ұлттын тілін да- 
мытып, салт-дәсгүрін жанартып, жан- 
ғырта сактауға еркіндік беріп отыр. Тіпті 
той-томалағын өз салт-дәсгүрі бойынша 
өткізіп жатады. Ешкандай киянат жок. 
Достыкүйінде анатілінде окиды. Үкімет 
оларды каржыландырады, кағаз-кала- 
мына дейін береді. Мұндай мемлекет 
жер бегінде жоқ. Ал біздің соған қайта- 
рымымыз өз дәрежесінде емес. «Ана- 

нын көңілі балада, баланын көнілі 
далада» деген бар, біз далаға қара- 

май, ортакүТііміз - Казакстаннын 
өсіп-өркендеуіне әркайсысымыз 
өз шамамыздын келгенінше 
үлесімізді косуға тиіспіз. Ка- 
закстанда жақсы болса, бә- 
рімізге де жаксы болады. 
Қазакты казакгай гүсіну үш ін 
бәріміз де казактын тілін 
үйреніп, сол тілде сөйлеуіміз 
керек. Тіл білген адамды ұға- 
ды, ұлтты сыйлайды. Бір 
акыннын өленінде:

— Танытқан 
қазағымның қазақтығын, 

Танытқан
қазағымның азаттығын, 

Танытқан қазағымның ғажаптығын 
Айналдым қүдіретіңнен қазақ тілім! - 

деген жолдар бар. Бұдан артык не деуге 
болады?!

Әрбір сөзінен қазаққа 
деген ақжарма тілегі 

ақтарылып тұратын Асылы 
апайдың бұрнағы жылы 

«Қазағым барда мен бармын» 
атты кітабы жарық көрді. Осы 

бір ауыз сөзден-ақ оның 
қазаққа деген шексіз 

махаббатын, шын ықылас* 
ниетін аңғаруға болады. 

Қазақтан көрген жақсылығын 
қазаққа қайтарғанша асыққан 

Асылы апайдың әрбір ісі 
баршаға үлгі. Жақсы мен 

жаманды айыра алмайтындай 
бала шақта келіп, қазаққа 
бауыр басқан ол, бүгінде 

елдің абыз анасына айналып 
отыр. Аузы дуалы, айтар сөзі 

уәлі Асылы Әлиқызына әр 
қазақ төрінен орын берсе 

жарасады. Өйткені, ол соған 
лайықты.

Гүлнар ЖҰМАБАЙҚЫЗЫ


